
					ఈ పుట అచ్చుదిద్దబడ్డది

మ. అన నోహో నిలుఁ డేల పోయెదరు మీ రాహా మహాపూరుషుల్

      కనినన్ ముగ్ధననాథపౌరుషమె యార్వంబట్టి పీడించుటల్

      చనునే కృత్య మకృత్యము దలఁప కీచందాన బాధింప నే

      మి నిమిత్తమం బది యేమి జేసె నకటా మేలే వధూద్రోహముల్.

తే. బాల యీలీల విలపింపనేల నీకు,  బాల శ్రీరంగశాయి నీపాల గూడు

      మిన్నవయు యేలకొట్టెదు రన్నలార, వలదె కనికరమింత యెవ్వారికైన.

శా. మీరల్ జూచిన పుణ్యమూర్తు లిదియేమీ క్రూరకృత్యంబు లె

      వ్వారున్ జేయనివెల్లఁ జేసెదరు నావాక్యంబు వో ద్రోయకి

      న్నారీరత్నము డించి మీరు చనుఁడన్న న్మాధవీసూక్తముల్

      వారల్ వీనుల నాలకించి చన నవ్వామాక్షి వీక్షింపుచున్.

సీ. సమ్మతంబున వినవమ్మ తపస్వినీ జనులకుఁ గర్మానుసార మగుచుఁ

      బొందును సుఖదుఃఖములు కర్మమది కాలవశమగుఁ గాలప్రవర్తకుండు

     సర్వేశుఁ డట్టి యీశ్వరుని యాజ్ఞాచక్రమరయ దుర్లంఘనీయంబు గాన

      యీశ్వరాధీనుఁడై యిల కర్మవశ్యుల దండించు మాస్వామి దండధరుఁడు

      ధరణిగలయట్టి ఘోరపాతకుల నెల్లఁ, బట్టితెండన శమనునిపనుపుఁ జేసి

      నిల జరింపుచుఁ గలుషాత్మకులను వెదకి, పొలియఁ గొనిపోవునట్టి దూతలము మేము.

క. ఆమిత్రితనయుసన్నిధి, కేమూరకఁ గొంచుఁబోవ మిల పాతకులన్

     దామేనను బట్టి యీడ్చుచు, బాములు వెట్టుచును బాధపరుపఁగఁ దరుణీ.

మ. ఇల యెంతేనియు ముగ్ధగోల యని మమ్మీక్షించి వాకొంటి వీ

      సుదతిన్ జూచితిగాన నీడకలున్ జూడంగలేవైతి వె

      య్యది పాపంబని యుర్విమీఁదఁ గలదో యీరాగ యిప్పాపముల్

      కెందగానియ్యక కూడవెయ్యనివి మీకుం దెల్పరా దేమియున్.

సీ. అత్తమామల కెదురాడు దుశ్చారిణి వావివర్తనలేని వాడవదినె

      కొండేలుఁ గంపలు గూర్చు పాతకురాలు బలిభిక్షమిడని నిర్భాగ్యురాలు

      మగనితో యేవేళ జగడించు జగజంత పసిబిడ్డలను దిట్టు పాపజాతి

      దీనికై బాసలు తెగిసేయు నడిగొట్టు ఛుళ్ళకమ్ములు దెచ్చు ముళ్ళమారి

      కాము ప్రాణంబుగాఁ జూచు కష్టురాలు, బరవకూతలు కూయు దబ్బరలు రోసి

      కెలనిమేలు సవారింపని కిల్బిషంబు, దీనికై నీవు కనికర మూనఁ దగునె.

గీ. దీనిసేతలు కూతలు దీనియేడ్పు, లింతమాత్రంబుఁ జూచితి వింతె గాని

      యెంతవినపాలవిత్తని యెఱుఁగవైతి, యేము నీమాటకడ్డము వినుము నీవు.

		 ఈ పేజీలో చివరి మార్పు 31 డిసెంబరు 2020న 05:07కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

